
Shri Tripurasundarisannidhya Stava

శ్రీత్రిపురసున్దరీసాన్నిధ్యస్తవః  

శ్రీగణేశాయ  నమః ।
ఓం క ఏ ఈ ల హ్రీం  హ స క హ ల హ్రీం  స క ల హ్రీం  శ్రీం  ।
కల్పభానుసమానభాస్వరధామ లోచనగోచరం

కిం కిమిత్యతివిస్మితే మయి పశ్యతీహ సమాగతామ్ ।
కాలకున్తలభారనిర్జితనీలమేఘకులాం  పురః

చక్రరాజనివాసినీం  త్రిపురేశ్వరీమవలోకయే  ॥ ౧॥
ఏకదన్తషడాననాదిభిరావృతాం జగదీశ్వరీం

ఏనసాం పరిపన్థినీమహమేకభక్తిమదర్చితామ్  ।
ఏకహీనశతేషు జన్మసు సఞ్చితాత్సుకృతాదిమాం

చక్రరాజనివాసినీం  త్రిపురేశ్వరీమవలోకయే  ॥ ౨॥
ఈదృశీతి చ వేదకున్తలవాగ్భిరప్యనిరూపితాం

ఈశపఙ్కజనాభసృష్టికృదాదివన్ద్యపదామ్బుజామ్   ।
ఈక్షణాన్తనిరీక్షణేన మదిష్టదాం  పురతోఽధునా

చక్రరాజనివాసినీం  త్రిపురేశ్వరీమవలోకయే  ॥ ౩॥
లక్షణోజ్వలహారశోభిపయోధరద్వయకైతవాత్

లీలయైవదయారసస్త్రవదుజ్వలత్కలశాన్వితామ్   ।
లాక్షయాఙ్కితపాదపాతిమిలిన్దసన్తతిమగ్రతః  

చక్రరాజనివాసినీం  త్రిపురేశ్వరీమవలోకయే  ॥ ౪॥
హ్రీమితి  ప్రతివాసరం  జపసుస్థిరోఽహముదారయా

యోగిమార్గనిరూఢయైక్యసుభావనాం   గతయా ధియా ।
వత్స హర్షమవాప్తవత్యహమిత్యుదారగిరం  పురః

చక్రరాజనివాసినీం  త్రిపురేశ్వరీమవలోకయే  ॥ ౫॥
హంసవృన్దమలక్తకారుణపాదపఙ్కజనూపుర -
క్కాణమోహితమాదరాదనుధావితం మృదు శ‍ృణ్వతీమ్ ।

హంసమన్త్రమహార్థతత్వమయీం   పురో మమ భాగ్యత
చక్రరాజనివాసినీం  త్రిపురేశ్వరీమవలోకయే  ॥ ౬॥

సఙ్గతం  జలమభ్రవృన్దసముద్భవం   ధరణీధరాద్
ధారయా వహదఞ్జసా  భ్రమమాప్య  సైకతనిర్గతమ్   ।

ఏవమాదిమహేన్ద్రజాలసుకోవిదాం  పురతోఽధునా
చక్రరాజనివాసినీం  త్రిపురేశ్వరీమవలోకయే  ॥ ౭॥

కమ్బుసున్దరకన్ధరాం   కచవృన్దనిర్జితవారిదాం 
కణ్ఠదేశలసత్సుమఙ్గలహేమసూత్రవిరాజితామ్    ।

కాదిమన్త్రముపాసతాం  సకలేష్టదాం  మమ సన్నిధౌ
చక్రరాజనివాసినీం  త్రిపురేశ్వరీమహమాశ్రయే   ॥ ౮॥

హస్తపద్మలసత్త్రిఖణ్డసముద్రికామహమద్రిజాం   
హస్తికృత్తిపరీతకార్ముకవల్లరీసమచిల్లికామ్    ।

హర్యజస్తుతవైభవాం  భవకామినీం మమ భాగ్యతః
చక్రరాజనివాసినీం  త్రిపురేశ్వరీమహమాశ్రయే   ॥ ౯॥

లక్షణోల్లసదఙ్గకాన్తిఝరీనిరాకృతవిద్యుతం 
లాస్యలోలసువర్ణకుణ్డలమణ్డితాం    జగదమ్బికామ్ ।

లీలయాఖిలసృష్టిపాలనకర్షణాదివితన్వతీం 
చక్రరాజనివాసినీం  త్రిపురేశ్వరీమహమాశ్రయే   ॥ ౧౦॥

హ్రీమ్మితి  త్రిపురామనుస్థిరచేతసా   బహుధాఽర్చితాం
హాదిమన్త్రమహామ్బుజాతవిరాజమానసుహంసికామ్  ।

హేమకుమ్భఘనస్తనాఞ్చలలోలమౌక్తికభూషణాం
చక్రరాజనివాసినీం  త్రిపురేశ్వరీమహమాశ్రయే   ॥ ౧౧॥

సర్వలోకనమస్కృతాం జితశర్వరీరమణాననాం
శరవదేవనమనఃప్రియాం  నవయౌవనోన్మదగర్వితామ్ ।

సర్వమఙ్గలవిగ్రహాం   మమ పూర్వజన్మతపోబలా
చ్చక్రరాజనివాసినీం  త్రిపురేశ్వరీమహమాశ్రయే   ॥ ౧౨॥

కన్దమూలఫలాశిభిర్బహు యోగిభిశ్చ గవేషితాం
కున్దకుఙ్మలదన్తపఙ్క్తివిరాజితామపరాజితామ్   ।

కన్దమాగమవీరుధాం  సురసున్దరీభిరిహాగతాం

చక్రరాజనివాసినీం  త్రిపురేశ్వరీమహమాశ్రయే   ॥ ౧౩॥
లత్రయాఙ్కితమన్త్రరాట్సమలఙ్కృతాం   జగదమ్బికాం

లోలనీలసుకున్తలావలినిర్జితాలికదమ్బకామ్  ।
లోభమోహవిదారిణీం కరుణామయీమరుణాం శివాం

చక్రరాజనివాసినీం  త్రిపురేశ్వరీమహమాశ్రయే   ॥ ౧౪॥
హ్రీమ్పరాఖ్యమహామనోరధిదేవతాం  భువనేశ్వరీం

హృత్సరోజనివాసినీం హరవల్లభాం  బహురూపిణీమ్ ।
హారకుణ్డలనూపురాదిభిరన్వితాం  పురతోఽధునా

చక్రరాజనివాసినీం  త్రిపురేశ్వరీమహమాశ్రయే   ॥ ౧౫॥
శ్రీం  సుపఞ్చదశాక్షరీమపి షోడశాక్షరరూపిణీం

శ్రీసుధార్ణవమధ్యశోభిసరోజకాననచన్ద్రికామ్    ।
శ్రీగుహస్తుతవైభవాం   పరదేవతాం మమ సన్నిధౌ

చక్రరాజనివాసినీం  త్రిపురేశ్వరీమహమాశ్రయే   ॥ ౧౬॥
ఇతి శ్రీమత్రిపురసున్దరీసాన్నిధ్యస్తవః    సమ్పూర్ణః  ।

